ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ
 ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	1. Ներքին գործերի նախարարություն
	27.08.2025 թ.

	
	43/6/228877-25

	        Ի պատասխան Ձեր՝ 22.08.2025թ. 01/18.2/27155-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի կապակցությամբ առաջարկվում է՝
[bookmark: _Hlk207111912]         1) վերանայել Նախագծում նշված իրավական ակտի բնույթի վերաբերյալ դրույթը՝ «Նորմատիվ իրավական ակտերի մասին» օրենքի 34-րդ հոդվածի 2-րդ մասի պահանջներին համապատասխան,
        2) Նախագծի 1-ին կետում «որոշման (այսուհետ՝ որոշում) հավելված N 3-ի» բառերը փոխարինել «որոշմամբ հաստատված N 3 հավելվածի» բառերով՝ «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներին համապատասխան։
	





1. Ընդունվել է
Նախագծի նախաբանը խմբագրվել է

2. Չի ընդունվել
Քանի որ նախագծում «որոշման (այսուհետ՝ որոշում) հավելված N 3-ի» բառերը խմբագրվել և փոխարինվել են «որոշման հավելված N 3-ի» բառերով, իսկ «Նորմատիվ իրավական ակտերի մասին» օրենքի 21-րդ հոդվածի 4-րդ մասում առաջադրված պահանջը առկա չէ  

	2. Շրջակա միջավայրի նախարարություն
	29.08.2025 թ.

	
	1/11.1/9676-2025

	           Ի պատասխան Ձեր 2025թ. օգոստոսի 22-ի N 01/18.2/27155 գրության՝ հայտնում եմ, որ «Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ շրջակա միջավայրի նախարարությունն առաջակություններ և դիտողություններ չունի։
	           Միաժամանակ առաջարկում եմ Նախագծում անդրադառնալ նաև աշխատանքային ստաժի վերանայմանը՝ ավելացնելով նաև «հանրային ծառայության ստաժ» չափանիշը։				
	
· Ընդունվել է



· Չի ընդունվել 
Քանի որ նախագծով ներկայացված է գործադիր մարմնին ներկայացվող կրթության պահանջի հարցը՝ համապատասխան հիմնավորումով, իսկ առաջարկվող աշխատանքային ստաժի վերանայման հիմնավորում առկա չէ՝ չի ներկայացվել:

	3. Առողջապահության նախարարություն
	31.08.2025 թ.

	
	ԱԱ/05/28729-2025

	 Դիտողություններ և առաջարկություններ չկան
	Ընդունվել է

	4. Բարձր տեխնոլոգիական արդյունաբերության նախարարություն
	01.09.2025 թ.

	
	01/17․2/7432-2025

	 Դիտողություններ և առաջարկություններ չկան
	Ընդունվել է

	5. Պաշտպանության նախարարություն
	03.09.2025 թ.

	
	ՊՆ/510/10352-2025

	Դիտողություններ և առաջարկություններ չկան
	Ընդունվել է

	6. Աշխատանքի և սոցիալական հարցերի նախարարություն
	03.09.2025 թ.

	
	ԱԹ/ԺՍ-1-3/24451-2025

	Դիտողություններ և առաջարկություններ չկան
	Ընդունվել է

	7. Էկոնոմիկայի նախարարություն
	05.09.2025 թ.

	
	01/19840-2025

	[bookmark: _Hlk207702332]        Ի պատասխան Ձեր ս/թ օգոստոսի 22-ի թիվ 01/18.2/27155-2025 գրության՝ «Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք հետևյալը.
1. Որոշման նախագծի բնույթը շտկել՝ անհատականը («Ա») փոփոխելով  նորմատիվի («Ն»)՝ համաձայն «Նորմատիվ իրավական ակտերի մասին» օրենքի 34-րդ հոդվածի 2-րդ մասով սահմանված դրույթի,
1. Նախագծի վերնագրի մեջ «ԿԱՌԱՎԱՐՈՒԹՅՈՒՆԸ» բառը փոփոխել «ԿԱՌԱՎԱՐՈՒԹՅԱՆ» բառով, 
1. 1-ին կետից հանել «(այսուհետ՝ որոշում)» բառերը և  «հավելված N3-ի» բառերը փոփոխել «N3 հավելվածի» բառերով։
         Այլ առարկություններ կամ առաջարկություններ չկան:

	




1. Ընդունվել է



2. Ընդունվել է

3. Ընդունվել է
«(այսուհետ՝ որոշում)» բառերը հանելու մասով, իսկ «հավելված N 3-ի» բառերը չի փոխվել, քանի որ փոփոխությունը կատարվում է հավելված N 3-ում

	8. Ֆինանսների նախարարություն
	08.09.2025 թ.

	
	01/29/19651-2025

	 Դիտողություններ և առաջարկություններ չկան
	Ընդունվել է

	9. Տարածքային կառավարման և ենթակառուցվածքների նախարարություն
	08.09.2025 թ.

	
	ԴԽ/15.3/30362-2025

	«Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ տեղեկացնում ենք․
         1. հաշվի առնելով «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասը՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, ինչպես նաև այն որ ՀՀ կառավարության 25.01.2005թ. N 224-Ն որոշումը բնույթով նորմատիվ է, առաջարկում ենք նախագծի բնույթը փոխել նորմատիվի, 
         2. նախագծի վերնագրում «կառավարությունը» բառը փոխարինել «կառավարության» բառով։
	         Միաժամանակ առաջարկում ենք նախագծի նախաբանում հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 3-րդ կետին։
	



 1. Ընդունվել է





 2. Ընդունվել է

Նախագծի նախաբանը խմբագրվել է

	10. Արտաքին գործերի նախարարություն
	10.09.2025 թ.

	
	1111/49104-25

		Առաջարկություններ և դիտողություններ չկան
	 Ընդունվել է

	11. ՀՀ արդարադատության նախարարություն
	03.10.2025 թ.

	
	27.1/44176-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաuտանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մաuին» Հայաստանի Հանրապետության կառավարության որոշման նախագծի վերաբերյալ
	«Հայաuտանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մաuին» Հայաստանի Հանրապետության կառավարության որոշման (այսուհետ՝ Որոշում) նախագծի 1-ին կետով նախատեսվում է Որոշման հավելված N 3-ի 9-րդ կետի «ա» ենթակետը շարադրել հետևյալ խմբագրությամբ՝ «ա) բարձրագույն կրթություն կամ համապատասխան բնագավառի բարձրագույն կրթություն, որի պահանջը  կարող է սահմանել իրավասու մարմինը՝ մրցույթի հայտարարության տեքստում համապատասխան նշում կատարելով.»:
	Վերոնշյալ կարգավորման ուսումնասիրությունից ստացվում է, որ կատարվող փոփոխության արդյունքում նախատեսվում է գործող համապատասխան բնագավառի բարձրագույն կրթության փոխարեն սահմանել բարձրագույն կրթության պահանջ, միաժամանակ իրավասու մարմնին հնարավորություն է ընձեռվում սահմանելու համապատասխան բնագավառի բարձրագույն կրթության պահանջ։
	Նախագծին կից ներկայացված հիմնավորման համաձայն՝ կատարվող փոփոխությունների արդյունքում հնարավորություն է տրվում ավելի մեծ թվով բարձրագույն կրթությամբ քաղաքացիների մասնակցելու փակ բաժնետիրական ընկերությունների գործադիր մարմնի թափուր պաշտոնի զբաղեցման համար անցկացվող մրցույթին, իսկ մրցութային հանձնաժողովին հնարավորություն է ընձեռվում մրցույթի մասնակիցներից, սահմանված կարգով, ընտրելու ավելի պատրաստված և կառավարման բարձր հմտություններ ունեցող թեկնածուի: Այս գործընթացի իրականացման համար իրավասու մարմնին լիազորություն է վերապահված որպես գործադիր մարմնին ներկայացվող պարտադիր պահանջ, ըստ անհրաժեշտության, սահմանել բարձրագույն կրթություն կամ համապատասխան բնագավառի բարձրագույն կրթություն:
	Գտնում ենք, որ նշված հնարավորությունների տրամադրումը կարող է հանգեցնել հայեցողական լիազորությունների դրսևորման, քանի որ սահմանված չեն հստակ չափանիշներ, որոնք իրավասու մարմնի կողմից հիմք կընդունվեն բարձրագույն կրթության կամ համապատասխան բնագավառի բարձրագույն կրթության պահանջ սահմանելիս։
	Ելնելով վերոգրյալից՝ կարգավորումն առաջարկում ենք վերանայել՝ վերը նշված խնդիրների համատեքստում:
	





























Չի ընդունվել
Սույն նախագիծը նպատակ է հետապնդում կատարելագործել գործադիր մարմնի ընտրության ընթացակարգը՝
իրավասու մարմնին հնարավորություն տալ  
ինքնուրույն սահմանելու կրթության պահանջը՝ նկատի ունենալով գործադիր մարմնի ավելի պատրաստված, հմուտ կառավարիչ լինելը  և ընկերության արդյունավետ գործունեություն ապահովելու անհրաժեշտությունը:                                                                                                                                                                                                                                                                                                                                                                                                                                                                                                                       

	12. ՀՀ վարչապետի աշխատակազմ

	16.10.2025 թ

	
	              02/09.19/335982025.19/33598-2025

	
Իրավաբանական վարչություն              

ԵԶՐԱԿԱՑՈՒԹՅՈՒՆ
[bookmark: _Hlk200111445]«ՀՀ կառավարության 2005 թվականի  հունվարի 25-ի N 224-Ն որոշման մեջ փոփոխություն կատարելու մաuին» կառավարության որոշման նախագծի վերաբերյալ
	Նախագծի և դրա մայր որոշման նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։
Միաժամանակ, հարկ է նշել, որ ՀՀ վարչապետի 05.10.2021 թվականի № 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը:

     Քաղաքացիական ծառայության գրասենյակ 
ԿԱՐԾԻՔ
«Հայաuտանի Հանրապետության կառավարության 2005 թվականի հունվարի 25-ի N 224-Ն որոշման մեջ փոփոխություն կատարելու մաuին» Կառավարության որոշման նախագծի վերաբերյալ

«Հայաuտանի Հանրապետության կառավարության 2005 թվականի հունվարի 25-ի N 224-Ն որոշման (այսուհետ՝ Որոշում) մեջ փոփոխություն կատարելու մաuին» Կառավարության որոշման նախագծի 1-ին կետով նախատեսվում է նոր խմբագրությամբ շարադրել Որոշման հավելված N 3-ի 9-րդ կետի «ա» ենթակետը, որի համաձայն՝ հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերության գործադիր մարմնի ընտրության պարտադիր պայման է բարձրագույն կրթություն կամ համապատասխան բնագավառի բարձրագույն կրթություն, որի պահանջը կարող է սահմանել իրավասու մարմինը՝ մրցույթի հայտարարության տեքստում համապատասխան նշում կատարելով։
Սակայն գտնում ենք, որ «բարձրագույն կրթություն կամ համապատասխան բնագավառի բարձրագույն կրթություն»   ձևակերպումն իր մեջ պարունակում է անորոշություն (հստակության բացակայություն), քանի որ ստացվում է, որ առկա է երկու տարբեր պահանջ՝ ընդհանրական «բարձրագույն կրթություն» կամ ավելի նեղ՝ «համապատասխան բնագավառի բարձրագույն կրթություն», ինչը կարող է հանգեցնել հակասական մեկնաբանությունների, թե արդյոք ընդհանրական բարձրագույն կրթություն ունեցող անձը կարող է մասնակցել մրցույթին, թե ոչ։
Միաժամանակ սահմանվում է, որ «պահանջը կարող է սահմանել իրավասու մարմինը»՝ մրցույթի տեքստում համապատասխան նշում կատարելով։ Այս ձևակերպումը տալիս է շատ լայն հայեցողություն իրավասու մարմնին՝ որոշելու, թե ինչ կրթություն է պահանջվում՝ առանց իրավական ակտում նախապես սահմանված չափանիշների, ինչը կարող է հանգեցնել սուբյեկտիվ որոշումների, հնարավոր չարաշահումների՝ չհիմնավորված կրթական պահանջների սահմանման միջոցով, ինչպես նաև մրցույթի մասնակիցների հավասարության սկզբունքի խախտման։
Ամփոփելով վերոգրյալը՝ կարող ենք եզրակացնել, որ հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերության գործադիր մարմնի ընտրության համար պարտադիր պահանջ է բարձրագույն կրթությունը, իսկ կրթության բնագավառի վերաբերյալ հավելյալ պահանջ կարող է սահմանվել իրավասու մարմնի կողմից՝ ՀՀ օրենսդրությամբ սահմանված չափանիշներին և կանոնակարգերին համապատասխան։

 Կադրերի վարչություն

ԵԶՐԱԿԱՑՈՒԹՅՈՒՆ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ
Նախագծի վերաբերյալ հայտնում ենք հետևյալը՝
	Նախագծի 1-ին կետով նախատեսվում է հավելված N 3-ի 9-րդ կետի «ա» ենթակետը շարադրել նոր  խմբագրությամբ՝ «ա) բարձրագույն կրթություն կամ համապատասխան  բնագավառի բարձրագույն կրթություն, որի պահանջը  կարող է սահմանել իրավասու մարմինը՝ մրցույթի հայտարարության տեքստում համապատասխան նշում կատարելով.»:
		Նախագծով նախատեսվող փոփոխության արդյունքում հնարավորություն է ստեղծվում գործող՝ համապատասխան բնագավառի բարձրագույն կրթության պահանջից բացի սահմանել միայն բարձրագույն կրթության պահանջ, միաժամանակ իրավասու մարմնին վերապահելով լիազորություն՝ սահմանելու համապատասխան մրցույթի կրթության պահանջը։ 
		Վերոնշյալ կարգավորմամբ իրավասու մարմնին հնարավորություն է ընձեռվում սեփական հայեցողությամբ ընտրություն կատարել սահմանված տարբերակների միջև՝ առանց հստակեցնելու, թե որ դեպքում իրավասու մարմինը պարտավոր է ընտրել նախատեսված այս կամ այն տարբերակը:
	Հաշվի առնելով, որ նման կարգավորումը կարող է հանգեցնել հայեցողական որոշումների կայացման, առաջարկում ենք սահմանել  հստակ չափանիշներ, որոնք իրավասու մարմնի կողմից կընդունվեն որպես հիմք՝ բարձրագույն կրթության կամ համապատասխան բնագավառի բարձրագույն կրթության պահանջ սահմանելիս։
	


Ընդունվել է
















































Չի ընդունվել
Սույն նախագիծը նպատակ է հետապնդում կատարելագործել գործադիր մարմնի ընտրության ընթացակարգը՝
նկատի ունենալով գործադիր մարմնի ավելի պատրաստված, հմուտ կառավարիչ լինելը  և ընկերության արդյունավետ գործունեություն ապահովելու անհրաժեշտությունը:

 Ընդունվել է
Սահմանվել է բարձրագույն կրթություն, գործադիր մարմնի պաշտոնում նշանակվող անձի նկատմամբ սահմանվել են նոր պահանջներ և գործադիր մարմնի համար՝ պարտավորություն:



